
Ўзбекистон Республикаси Президентининг 
Фармони

Аҳоли даромадлари ва турмуш 
даражасини қатъий ошириб бориш, 
аҳолининг ижтимоий заиф қатлам-
ларини, шу жумладан ногиронлиги 
бўлган шахсларни янада ижтимо-
ий қўллаб-қувватлаш учун қулай 
шарт-шароитларни яратиш ҳамда 
республика фуқароларини ижтимо-
ий қўллаб-қувватлашни кучайтириш 
мақсадида:

1. 2019 йилнинг 1 августидан 
бошлаб бюджет муассасалари ва 
ташкилотлари ходимларининг иш 
ҳақи, пенсиялар, стипендиялар 
ҳамда нафақалар миқдори 1,1 бара-
вар оширилсин.

2. 2019 йилнинг 1 августидан 
бошлаб Ўзбекистон Республикаси 
ҳудудида энг кам:

иш ҳақи – ойига 223 000 сўм;
ёшга доир пенсиялар – ойига 436 

150 сўм;
болаликдан ногиронлиги бўлган 

шахсларга бериладиган нафақа – 
ойига 436 150 сўм;

зарур иш стажига эга бўлмаган 
кекса ёшдаги ва меҳнатга лаёқатсиз 
фуқароларга бериладиган нафақа 
ойига 267 650 сўм миқдорида белги-
лансин.

3. Белгилансинки, 2019 йил 1 ав-
густдан бошлаб:

II гуруҳ ногиронлиги бўлган шахс- 
ларнинг ногиронлик пенсиялари энг 
кам миқдори ёшга доир энг кам пен-
сиянинг 50 фоизидан 75 фоизига 
оширилади;

II гуруҳ ногиронлиги бўлган ёлғиз 
шахслар – пенсионерларнинг пенси-
яларига устама миқдори энг кам иш 
ҳақининг 50 фоизидан 75 фоизига 
оширилади;

боқувчисини йўқотганлик нафақа-
си миқдори меҳнатга лаёқатсиз оила 
аъзолари сонига амалдаги фоизлар 
нисбати сақланган ҳолда ёшга доир 
пенсиянинг энг кам миқдоридан ке-
либ чиқиб белгиланади.

4. 2019 йилнинг 1 августи-
дан I гуруҳ ногиронлик нафақаси,  
шунингдек, 16 ёшдан катта бола-
ликдан I гуруҳ ногиронлик нафақаси 
олувчиларга ҳар ойда энг кам иш 
ҳақининг 25 фоизи миқдорида қў-
шимча тўлов жорий қилинсин.

5. Молия вазирлиги Бандлик ва 
меҳнат муносабатлари вазирлиги, 
бошқа манфаатдор вазирлик ва идо-
ралар, Қорақалпоғистон Республи-
каси Вазирлар Кенгаши, вилоятлар 
ва Тошкент шаҳар ҳокимликлари, 
Ўзбекистон Республикаси Давлат 
бюджетидан молиялаштириладиган 
ташкилотлар ва муассасалар билан 
биргаликда бюджет муассасалари 
ва ташкилотларининг иш ҳақи, пен-
сиялар, стипендиялар ва нафақа-
лар миқдорларининг мазкур Фармон 
қоидаларидан келиб чиққан ҳолда 
ўз вақтида қайта ҳисоблаб чиқили-
шини таъминласин.

6. Бюджет муассасалари ва таш-
килотлари ходимларининг иш ҳақи, 
пенсиялар, нафақалар ва стипенди-
яларнинг оширилиши билан боғлиқ 
харажатлар Ўзбекистон Республи-
каси Давлат бюджети ва Ўзбекистон 
Республикаси Молия вазирлиги ҳу-
зуридаги бюджетдан ташқари Пен-
сия жамғармаси ҳисобидан амал-
га оширилсин.

Иш берувчиларга иш ҳақи миқдор-
ларини қонун ҳужжатларида бел-
гиланган меҳнатга ҳақ тўлашнинг 
энг кам миқдоридан кам бўлмаган 
ҳолда тўлашни таъминлаб, иш ҳақи 
миқдорларини энг кам иш ҳақига му-
вофиқ ошириш тавсия этилсин.

7. Ўзбекистон Республикаси Пре-
зидентининг 2019 йил 21 майдаги 
“Меҳнатга ҳақ тўлаш, пенсиялар 
ва бошқа тўловлар миқдорларини 
аниқлаш тартибини такомиллашти-
риш тўғрисида”ги ПФ–5723-сон 
Фармонига мувофиқ 2019 йилнинг 
1 сентябридан энг кам иш ҳақи миқ-

дори ўрнига меҳнатга ҳақ тўлашнинг 
энг кам миқдори, базавий ҳисоблаш 
миқдори ва пенсияни ҳисоблашнинг 
базавий миқдори киритилаётганлиги 
маълумот учун қабул қилинсин.

8. Ўзбекистон Республикаси Пре-
зидентининг 2019 йил 21 майдаги 
“Меҳнатга ҳақ тўлаш, пенсиялар 
ва бошқа тўловлар миқдорлари-
ни аниқлаш тартибини такомил-
лаштириш тўғрисида”ги ПФ–5723-
сон Фармони 1-бандида:

иккинчи хатбошидаги “577 170” 
рақами “634 880” рақами билан ал-
маштирилсин;

учинчи хатбошидаги “202 730” 
рақами “223 000” рақами билан ал-
маштирилсин;

тўртинчи хатбошидаги “202 730” 
рақами “223 000” рақами билан ал-
маштирилсин.

9. Ўзбекистон Республикаси Пре-
зидентининг 2018 йил 13 октябрдаги 
“Иш ҳақи, пенсиялар, стипендиялар 
ва нафақалар миқдорини ошириш 
тўғрисида”ги ПФ–5553-сон Фармо-
ни унинг 4 ва 8-бандлари истисно 
қилинган ҳолда 2019 йилнинг 1 ав-
густидан ўз кучини йўқотган деб ҳи-
соблансин.

10. Ўзбекистон Республикаси Мо-
лия вазирлиги бошқа манфаатдор 
вазирлик ва идоралар билан бирга-
ликда икки ой муддатда қонун ҳуж-
жатларига ушбу Фармондан келиб 
чиқадиган ўзгартириш ва қўшимча-
лар тўғрисида Вазирлар Маҳкама-
сига таклифлар киритсин.

11. Мазкур Фармоннинг ижросини 
назорат қилиш Ўзбекистон Респуб- 
ликасининг Бош вазири А.Н. Арипов 
зиммасига юклансин.

Ўзбекистон Республикаси
     Президенти  Ш.МИРЗИЁЕВ.

Тошкент шаҳри, 
2019 йил 12 июль.

Иш ҳақи, пенсиялар, стипендиялар ва 
нафақалар миқдорини ошириш тўғрисида

ФЕСТИВАЛ ЯКУНИГА ЕТДИ

“Буюк ипак йўли” халқаро фольклор мусиқа фестивали
Марғилон шаҳрида жуда катта тантана 

билан нишонланган “Буюк ипак йўли” халқа-
ро фольклор мусиқа фестивали ўз якунига 
етди. Элларни элларга, дилларни дилларга 
туташтириб қадриабад қадриятлар оғуши-
да жўш урган байрам шодиёналарининг ово-
заси бутун дунёни тутгани рост.

Эрта тонгданоқ шаҳри-
миздаги Туркистон кўча-
си ҳамда Бурҳониддин 
Марғилоний мажмуаси 
бўйлаб рамзий туялар кар-
вони Эркин Воҳидов номи-
даги “Ижодкорлар боғи” 
томон йўл олди. Қадим 
Марғилон муҳитини эсла-

тиб турадиган нортуяларга 
эргашиб кўплаб қардош 
давлатларга қучоқ очган 
кўҳна ва ҳамиша навқи-
рон ипак шаҳри кўчала-
рида сайр этаётган юзлаб 
инсонларнинг кўзларида 
кўрк очган қувонч нурлари 
байрамга янада ўзгача шу-

хоним, Маъмуржон Узоқов 
каби юрт довруғини  
дунёга таратган марҳум 
устоз санъаткорларнинг 
сиймолари гавдаланган 
фотосуратлар жамлан-
масидан беихтиёр ни-
гоҳларингизни ололмай 
қоласиз. Айниқса гўзал 

ранги бутун олам бўйлаб 
баралла янграйди, халқ-
нинг дарду қувончлари-
ни мужассам этган асрий  
фольклор санъатидаги 
сеҳр ва жозиба жаҳонни 
лол этади.

Фестивал том маънода 
санъатга ошуфта диллар-
ни бирлаштирибгина қол-
май, вилоятнинг туристик 
салоҳиятини юксалти-
риш, муқаддас қадамжо-
ларни янада обод қилиш 
ва миллий санъатимиз-
нинг қудратини дунёга 
тараннум этишда муҳим 
аҳамият касб этиши би-
лан ажралиб туради.

Анжуманнинг очилиш 
маросимида сўзга чиққан 
Ўзбекистон Республикаси 
Бош вазирининг ўринбо-
сари Азиз Абдуҳакимов 
номоддий маданий мерос- 
ни асраб-авайлаш, хусу-
сан, фольклор санъатини 
ривожлантириш ва кенг 
тарғиб қилишда фести-
валнинг тутган ўрни ва 
аҳамиятини алоҳида эъ-
тироф этиб ўтди. 

куҳ бахш этди.
Тадбирнинг асосий 

тантаналари ўтказилиши 
кўзда тутилган “Ижодкор-
лар боғи” саҳнига аста 
кириб борар экансиз, 
Юсуфжон қизиқ, Тамара-

масканда бунёд этил-
ган ўзбек миллий чолғу 
асбобларининг улкан тим-
солларига термулиб тол-
майсиз. Гўёки уларга ҳо-
зир жон бахш этиладию, 
ажиб куй-наволар жа-

Фестивал таассуротлари

МИЛЛИЙ МАДАНИЯТИМИЗНИНГ 
ОЛТИН САРЧАШМАСИ

Ҳар бир нарсанинг ўз ибтидоси бўлади. За-
монлар ўтсада шу ибтидо туфайли мўъжизалар  
дунёга юз тутади. Марғилон сарзамини тарихини 
варақлаганда ҳам санъатнинг ана шундай ибтидо-
ларига гувоҳ бўламиз. Зотан шу тупроқда камол 
топиб, дунё халқларига мусиқий ҳайрат улаш-
ган Жўрахон Султонов, Тамарахоним, Мукаррама 
Турғунбоева, Уста Олим Комилов, Саодат Қобу-

лова, Юсуфжон қизиқ Шакаржонов сингари дарға-
лар камол топгани билан ҳақли равишда фахрла-
намиз. Уларнинг ибратли йўли бугун ҳам муносиб 
равишда давом эттирилмоқда. “Буюк ипак йўли” 
халқаро фестивалига мезбонлик қилган қутлуғ 
манзил азиз меҳмонларни юксак ҳурмат билан ку-
затди. Уларнинг таассуротларини сизнинг эъти-
борингизга ҳавола этаяпмиз.

- Кўплаб халқларда эпик анъ-
ана сўниб бораётган бир пайтда, 
миллий маданиятимизнинг ол-
тин сарчашмаси бўлмиш фоль-
клоримиз янги босқичга кўта-
рилмоқда. Бу фестиваль бизга 
жуда кўп нарса берди. Вақтлар 
келадики, фольклоримиз орқали 
халқимизнинг дунё цивилизаци-
ясидаги ўрнини кўрсатиб бера-
диган олимлар авлоди етишиб 

чиқади. Муҳтарам Президентимиз санъатимиз кела-
жагини ўйлаб илгари сураётган ташаббуслар нафақат 
халқимиз, балки, фестивалда меҳмон бўлган хорижлик 
санъатсеварлар учун ҳам юксак маънавий аҳамиятга 
эгадир.

ЖОНАЖОН ЎЗБЕКИСТОНИМ, МАНГУ БЎЛ ОМОН!

Абдуҳошим ИСМОИЛОВ,
Ўзбекистон халқ артисти:

- Фестиваль менга жуда 
ёқди. Турли ранглар, ҳар та-
рафда ўрнатилган мусиқа 
созларининг улкан тимсоли 
ижодкорга бошқача бир кай-
фият бахш этади. Японияда 
ҳам бундай фестиваллар 
бўлиб ўтади. Лекин сиздаги 
анъанавий байрамлар ўзи-
га хос экан. Фестивалда биз 
ҳам ўз ижодимизни тақдим 
этганимиздан хурсандмиз. 
Япон санъатини халқингиз юксак ҳурмат билан қар-
ши олди. Бу ёрқин хотиралар ҳали узоқ вақт дилимиз-
да сақланиб қолади.

Окада МИЧИАКИ,
иштирокчи: (Япония)

- Бу Ўзбекистонга би-
ринчи ташрифим эмас. 
Мамлакатингизда ўтказил-
ган халқаро мақом, бахши-
чилик фестивалларида 
иштирок этганимда ҳам 
бир олам таассурот билан 
қайтган эдим. Фольклор 
байрамини ҳам ана шу 

гўзал байрамларнинг ман-
тиқий давоми десак бўла-
ди. Эътиборлиси, бундай 
байрамларнинг нуфузи 
ва унда иштирок этаётган 
меҳмонлар сони тобора 
ортиб бормоқда. Нати-
жада биз сайёҳлар ўзбек 
халқининг самимийлиги, 

уларнинг турмуш тарзи, 
буюк санъати, ўтмишдан 
ҳикоя қилувчи меъморий 
обидалари ҳақида кўпроқ 
тасаввурга эга бўляпмиз. 
Бундай байрамлар барда-
вом бўлишини истар эдик.

Саоунд АЛЛАН,
фольклоршунос: (Иордания)

(Давоми 2-саҳифада).(Давоми 2-саҳифада).

Қабул Ўзбекистон Рес- 
публикаси Президенти 
Администрациясининг 
2019 йил 11 июлдаги 
07-1620-сонли топшириқ 
хатига асосан ҳудудларда 
аҳолини қийнаб келаётган 
ва кўплаб эътирозларга 
сабаб бўлаётган долзарб 
муаммоларни аниқлаш 
ва уларни бартараф этиш 
юзасидан аниқ чора-
лар кўриш, фуқаролар-
нинг давлат идораларига 
бўлган ишончини янада 
мустаҳкамлаш мақсади-
да ташкил этилиб, унда 
Марғилон, Фарғона ва Қу-
васой шаҳарлари, Тошлоқ, 
Фарғона, Қува туманлари-
дан жисмоний ва юридик 
шахсларнинг мурожаатла-
ри кўриб чиқилди.

Қабул жараёнида бар-
ча вилоят бошқарма ва 

ОММАВИЙ САЙЁР ҚАБУЛ
Фарғона вилояти ҳокими, 1-сектор раҳ-

бари Шухрат Ғаниев томонидан Марғи-
лон шаҳрида 1-Давлат ихтисослашган 
умумтаълим мактабида оммавий сайёр қа-
бул ўтказилди. 

ташкилотлар раҳбарлари, 
прокуратура, ИИБ ва суд 
органлари ҳамда шаҳар, 
туманларнинг сектор раҳ-
барлари иштирок этдилар.

Қабулда жами 122 на-
фар фуқаролар қатнашиб, 
улардан бевосита вилоят 
ҳокимига 86 та мурожаат 
келиб тушди. Жисмоний ва 
юридик шахслар вакилла-
рининг 25 та уй-жой билан 
таъминлаш ва таъмирлаш, 
8 та ишга жойлашиш, 4 та 
банк кредити ажратишдаги 
муаммолар, 7 та моддий 
ёрдам кўрсатиш ва бошқа 
масалаларда мурожаатла-
ри кўриб чиқилди.

Ўтказилган қабул нати-
жалари бўйича 15 нафар 
мурожаатчиларнинг маса-
ласи жойида ижобий ҳал 
этилди, 8 нафар мурожа-
атчиларга тушунтириш бе-

рилди, 63 та мурожаатлар 
бўйича амалдаги қонун-
ларга кўра ўрганиб чиқиш 
учун қабулда иштирок 
этган вилоят бошқарма, 

ташкилотлари раҳбарла-
ри ҳамда шаҳар, туман 
ҳокимларига топшириқлар 
берилди.

Фарғона шаҳар Ўзбе- 
кистон овози кўчаси 14/14-
уйда яшовчи Рахмонова 

Гулнора ва бошқаларнинг 
“Ноқонуний қурилиш тўғри-
сида”ги, Фарғона шаҳар 
Ўрмончилар кўчаси 43-
уйда яшовчи Мўсидинова 
Зулфиянинг “Иш билан 
таъминлаш ва тўлов шарт-
номаси бўйича маблағни 
тўлаб беришга амалий ёр-
дам бериш тўғрисида”ги, 
Фарғона шаҳар Шодиёна 
кўчасида яшовчи Узақова 
Халиманинг “Иш билан 
таъминлаш тўғрисида”ги, 
Тошлоқ тумани Турон кўча-
си 50-уйда яшовчи Амрид-
динов Абдулалининг “Фар-
зандини топишда амалий 
ёрдам бериш тўғрисида”ги, 
Марғилон шаҳар Б.Марғи-
лоний кўчаси 294-уйда 
яшовчи Мусаев Аъзамнинг 
“Қурилиш материаллари 
билан таъминлашда ёр-
дам бериш тўғрисида”ги ва 
бошқа қатор мурожаатлар-
ни ижобий ҳал этиш чора-
лари кўрилди.

Бундай тадбирлар 
фуқароларнинг розилиги-
ни таъминлаш ва аҳоли-
нинг давлат идораларига 
бўлган ишончини янада 
мустаҳкамлашга хизмат 
қилади.

Шу жумладан аҳоли 
яшаш жойлари ва кўп 
қаватли уйларда ёнғин 
хавфсизлигини таъмин-
лаш, газ ва электр ускуна-
ларидан тўғри фойдала-
ниш, шунингдек, ёнғинлар 
кўп бор такрорланганига 
қарамай шаҳримизда та-
биий газ, электр ускунала-
ридан ёнғин хавфсизлиги 
қоидаларига тўлиқ амал 
қилмаган ҳолда фойда-
ланиш одат тусига кириб 
бормоқда. Ваҳоланки, 
бундай эътиборсизлик, 
эҳтиётсизлик энг аввало 
фуқароларимизнинг ўзла-
ригагина моддий ва маъ-
навий зарар етказмоқда.

Узоққа бормайлик, шу 
йилнинг ўзида шаҳримиз 
ҳудудида шу кунга қадар 
30 та ёнғин содир бўлди. 
Бу ёнғинларнинг аксари-
яти аҳоли яшаш уйлари-
да электр жиҳозларидан 
нотўғри фойдаланишла-
ри ва электр жиҳозлари-
ни назоратсиз қолдириши 
натижасида содир этил-
моқда. Бунинг оқибатида 
эса кўнгилсиз ҳодисалар 
рўй бериб, ёнғинлар ке-
либ чиқишига сабаб бўл-
моқда. Ёнғинлар натижа-
сида пешона тери эвазига 
орттирилган мол-мулк-
ларнинг нобут бўлиши, 
одамларни турли хилдаги 
куйиш тан жароҳатлари 
олишлари ва бошқа кўн-
гилсиз ҳолатлар юз бер-
моқда. Доно халқимиз 
оловни бежизга офат деб 
атамайдилар. Дарҳақиқат 
унга озгина эътиборсиз-
лик қилинса кўнгилсиз ҳо-
дисаларга сабаб бўлади. 
Шу боис ёнғин хавфсиз-
лиги қоидаларига қатъий 
риоя қилиш давлат жамо-
ат ва хусусий мулкларни 
ёнғин офатидан ҳимо-

ялаш ҳар биримизнинг 
кундалик ишимиз бўлиб 
қолиши лозим.

Куннинг исиши ва 
об-ҳаво даражасининг 
кўтарилиши натижасида, 
фуқаролар яшаш уйла-
рини совутиш мақсадида 
кондиционер ва шунга 
ўхшаш жиҳозларни узлук-
сиз ёқиб ҳамда назорат-
сиз қолдириши натижаси-
да кўнгилсиз фожеаларни 
рўй беришига олиб кел-
моқда.

Мана шундай кўнгил-
сиз воқеаларнинг олдини 
олиш мақсадида Марғи-
лон шаҳар ЁХБ ходимла-
ри томонидан маҳалла 
фуқаролар йиғини раис-
лари билан ҳамкорликда 
тушунтириш иш олиб бо-
рилмоқда. Лекин шунга 
қарамай аҳоли яшаш хо-
надонларида фуқаролар-
нинг лоқайдсизлиги ёш 
болаларни қаровсизлиги 
оқибатида кўплаб ёнғин-
лар содир бўлмокда. Бу-
нинг оқибатида нафакат 
фуқарони ўзини яшаш хо-
надони балки ёнғин оқи-
батида қўни-қўшниларига 
ҳам зиён етмокда.

Бундай кўнгилсиз хо-
дисаларнинг юзага кел-
маслиги учун ҳар бир 
ҳамшаҳримиз меҳнат 
жамоаси ва ўқув юртла-
ри раҳбарларини шиори 
«огоҳлик» бўлиши керак.

Ёнғинларни олдини 
олишда фақатгина ёнғин 
хавфсизлиги хизмати хо-
димлари эмас, сиз фуқа-
ролар ҳам фаол иштирок 
этинглар!

Н.ЁҚУБЖОНОВ,
шаҳар ЁХБ инспекто-

ри, сержант.

Ёнғин хавфсизлиги

Куннинг исишини, 
ёнғинларни 

камайиши билан 
кутиб олайлик

Халқимиз тилида китоб ўқиб 
билим ва муносиб тарбия олиш, 
касб-ҳунар ўрганишнинг аҳамияти-
га доир мақоллар жуда кўп.Жумла-
дан, “Китобсиз ақл – қанотиз қуш”, 

“Билим – ақл чироғи”, “Гўзаллик – 
илм –у маърифатда”. Бундай ҳик-
матли нақлларни яна кўплаб келти-
риш мумкин. Неча минг йиллардан 
буён инсонларга тўғри йўлни кўрса-
тиб келаётган, уларнинг билимли, 
тарбияли, касб-ҳунарли ва албатта 
бахтли бўлишининг муҳим омили 
- бу китобга дўст бўлиш ва китоб 
ўқишни канда қилмасликдир. Айниқ-
са, ёшларнинг ҳаётида китобнинг 
алоҳида ўрни бор. Чунки яхши ки-
тоб инсонда ватанга муҳаббат, мил-
лий ва умуминсоний қадриятларга 
ҳурмат туйғуларини юксалтириб, 
яхшилик ҳамда эзгуликка ундайди.

Ёшларнинг ақлий салоҳияти, 
маънавияти ва дунё қарашини юк-
салтиришда китобнинг ўрни беқиёс. 

Юртимизда китобхонлик мадани-
ятини ошириш,ёш авлодни мутола-
ага ундаш каби вазифалар ислоҳот-
ларнинг устувор йўналишларидан 
бирига айланди.

Мамлакатимиз жа-
дал ривожланаётган 
бир даврда китоб му-
толааси ва китобхон-
лик маданиятини ша-
кллантиришга бўлган 
эътибор давлат сиё-
сати даражасига кўта-
рилди десак, муболаға 
бўлмайди. Ўзбекистон 
Республикаси Пре-
зидентининг “Китоб 
маҳсулотларини нашр 
этиш ва тарқатиш тизи-

мини ривожлантириш, китоб муто-
лааси ва китобхонлик маданиятини 
ошириш ҳамда тарғиб қилиш бўйи- 
ча комплекс чора-тадбирлар дас- 
тури тўғрисида”ги қарори ижроси 
юзасидан жойларда китобхонлик, 
мутолаа маданиятини тарғиб қи-
лишга катта эътибор қаратиляпти.

Китобхонлик маданиятини янада 
юксалтириш, бу борадаги кўник-
маларни янада камол топтириш, 
“Оилавий китобхонлик”, “Бир фар-
зандга бир китоб” каби эзгу тушун-
чаларни кенг тарғиб қилиш жамият 
тараққиётини белгиловчи муҳим 
омиллардан бири эканлигини унут-
майлик.

Мухлисахон СОБИРОВА,
ФарДУ талабаси, амалиётчи.

Сўз санъати, нотиқлик, 
нутқ маданиятига қа-
дим-қадимдан алоҳида эъ-
тибор қаратилган. 

Бу соҳада ғарб алломала-
ри сўз билан таъсир кўрса-
тиш, кишиларни ишонтириш 
ва ўз ортидан эргаштириш 
маҳорати ҳақида қарашлари-
ни баён қил-
ган бўлса, 
шарқ мута-
факкирлари-
да аксинча, 
улар нутқ ма-
даниятини, 
асосан, суҳбат одоби, тинг-
лаш маданияти сифатида эъ-
тироф этган. Сўз мулкининг 
султони Ҳазрат Навоий ўз 
асарларида нотиқлик ва нутқ 
маданиятига оид қимматли 
маълумотлар келтирган.

Навоийнинг тилшунослик 
ва нотиқликка оид қарашлари 
нафақат “Муҳокамат ул-луғо-
тайн” асари, балки “Хамса”, 
“Чор девон”, ғазал, рубоий, 
қитъаларида ҳам ифодалан-
ган.

Ҳусн жамоли йўқ одам ши-
рин сўз бўлса,

Гўзал ва ширин сўзи билан 
барчани қўлга олади.

Мазкур байт Навоийнинг 
“Маҳбуб ул-қулуб” асарида 
келтирилган бўлиб, мутафак-

кир кишиларни хушмуомала-
ликка чақиради. Яхши била-
мизки, узумдан ҳам шинни, 
ҳам май тайёрлаш мумкин. 
Тил ҳам худди шундай. Шу-
нинг учун халқ донолигида 
“Ёмон сўз билан пичоқ қини-
дан чиқар, яхши сўз билан 
илон инидан” сингари пур-

маъно битикларни кўрамиз. 
Дарҳақиқат, буюк аллома бо-
бомиз мана шундай доно сўз-
лардан ўз асарларида фой-
далангани бежиз эмас.

Навоий яна бир ўринда “га-
пирганда шароитни, суҳбат-

дошингни ҳисобга ол. 
Ўринсиз сўз айтма…”, 
дейди. Яъни, бўлажак 
воизлар нутқ сўзлаёт-
ганда, албатта, -тинглов-
чиларнинг ёши, жинси, 
дунёқараши, касби ва 
ўша пайтдаги шарт-ша-
роитни инобатга олмоғи 
даркор. Масалан, нотиқ, 
сўзловчи ўз фикрини 

мутахассис ва мутахассис 
бўлмаган кишиларга бир хил 
тарзда етказолмайди. Негаки, 
инсонларнинг қизиқиши ва 
касб-коридаги тафовут нутқ 
мазмунини турлича қабул қи-
лишига олиб келади. Шунинг 
учун нотиқ сомеълар имко-
ниятини ҳам ҳисобга олиши 
керак.

Яна бир мисол: “… бир де-
ганни икки демак хуш эмас, 
сўзчи такрор топди дилкаш 
эмас”. Навоий айтмоқчи-ки, 

сўзни такрор қўллаш нутқий 
ғализликка олиб келади. 
Фикр таъсирини камайтириб, 
сўз қадрини тўкади. Бундан 
ташқари, Навоий дилинг ва 
тилинг бир бўлсин. Доим 
рост сўзла, нутқинг ҳалол 
бўлсин дея, кишиларни рост-
гуйликка, қисқа ва аниқликка 

эътибор бериш-
га даъват эта-
ди. Гапни аввал 
ўйлаб, хаёлда 
мукаммаллашти-
риб, тартибга 
келтириб, сўнг 

сўзлаш лозим. Йўқса, сукут 
энг маъқули. “Сўзни кўнгул-
да пишқормагунча, тилга 
келтирма, ҳарнаким кўнгул-
да бўлса тилга сурма…” Тил 
шунча шарафи билан нутқ-
нинг қуролидир. Агар нутқ 
номаъқул бўлиб чиқса, тил-
нинг офатидир. Биз она тили 
ва адабиёт сабоқлари тилни 
восита, нутқни жараён сифа-
тида ўрганамиз. Хақиқатдан 
ҳам, тил қанча бой имкони-
ятларга эга бўлмасин, ундан 
унумли фойдалана олмаслик 
нутқнинг қашшоқлашувига, 
тилнинг кўламдорлик хусуси-
ятига салбий таъсир кўрсата-
ди. 

Айтиш мумкинки, Алишер 
Навоий ўзбек тилининг ўз 
давригача ҳеч ким англама-
ган ва фойдаланмаган имко-
ниятларини илғаган ва уни 
ўз асарларида қўллай олган. 
Тилни амалий, назарий, ил-
мий жиҳатдан ўрганиб, юксак 
чўққига кўтарган.

Оминахон 
АБДУБАННОПОВА,

ФарДУ талабаси, 
амалиётчи.

Бу мурожаатлар уму-
мий мурожаатларнинг 
салмоқли қисмини ташкил 
қилгани боис Халқ қабул-
хонаси шаҳардаги жамо-
атчилик кенгаши раиси 
М.Мирзаев кенгаш аъзо-
лари Т.Нишонов, Р.Ма-
даминовлар иштирокида 
шаҳар аҳоли бандлигига 
кўмаклашиш марказида 
Ўзбекистон Республикаси-
нинг “Жисмоний ва юридик 
шахсларнинг мурожаатла-
ри тўғрисида”ги Қонуннинг 
бажарилиши бўйича ўрга-
ниш ўтказилди.

Ўрганиш давомида 
аниқланишича, аҳоли 
бандлигига кўмаклашиш 
марказига жаъми 115 та 
мурожаатлар келиб туш-
ган бўлиб, шундан 11 таси 
қаноатлантирилган. Бу 
иш билан таъминлашни 
сўраб қилинган мурожа-
атчиларнинг 9,6 фоизини 
ташкил қилади, 103 та му-
рожаатларга эса тушунти-
ришлар берилди. Ўрганиш 
натижаси ҳамда қилинган 
мурожаатларнинг қано-
атлантириш даражасини 
ғоятда пастлиги ва бошқа 
ҳолатларни ҳисобга олиб 
Халқ қабулхонаси томо-
нидан “Шаҳардаги ташки-
лот ва идоралар томони-
дан мурожаатларни хар 
томонлама ва сифатли 
кўриб чиқилиши устидан 
назоратни кучайтириш,-
барча йуналишлар бўйича 
тахлилий ишларни тубдан 
яхшилашга қаратилган чо-
ра-тадбирлар режаси”га 
бандликка кўмаклашиш 
маркази ҳам киритилди. 
Режа асосида барча таш-
килот ва корхоналарда 
тегишли тартибда ўрга- 
нишлар ўтказилиб, тах-
лиллар натижаларига кўра 
чора-тадбирлар белгила-
нади. Ўрганиш ўтказилган 
корхона ташкилотлар раҳ-

Аҳолини рўйхатга олиш 
3 та босқичда ўтказилади. 
1-босқичга (3 йилга яқин 
даврда) аҳолини рўйхатга 
олиш, уни ўтказиш бўйича 
молиявий манбаларини 
аниқлаш бўйича хужжат-
ларни, методологиясини 
ишлаб чиқиш, хариталаш, 
аҳоли пунктлари рўйхати-
ни тузиш, рўйхатга олиш 
варақаларини чоп этиш, 
рўйхатга олиш тадбирида 
иштирок этувчи вақтинча-
лик ходимларни ўқитиш 
киритилади. 2-босқичда 
(10 кундан 60 кунгача) бе-
восита аҳолини рўйхатга 
олиш амалга оширилади. 
3-босқичда (2 йилдан 3 
йилгача бўлган давр) аҳо-
лини рўйхатга олиш бир-
ламчи маълумотларини 
қайта ишлаш, дастлабки 
натижаларни олиш, эълон 
қилиш ва тарқатиш ишла-
ри амалга оширилади.

Юқорида қайд этга-
нимиздек бизда яқин 30 
йил мобайнида аҳолини 
рўйхатга олиш чора-тад-
бирлари амалга оширил-
мади.Бу ўз навбатида, 
объектив маълумотларни 
йиғиш ва ижтимоий-иқти-
содий режаларни аниқ 
режалаштириш масала-
ларига соя солди, албатта 
Яъни, қаерда ва қачон бу-
тун аҳолини реал қамраб 
оладиган шифохона қу-
риш, мактаб барпо этиш, 
талабларга мос мутаха-

Халқ 
қабулхоналари АҲОЛИНИНГ БАНДЛИГИНИ 

ТАЪМИНЛАШ ДОИМИЙ ЭЪТИБОРДА
Ўзбекистон Республикаси Президентининг 

Марғилон шаҳридаги Халқ қабулхонасига 2019 
йилнинг 12 июлига қадар жами 536 та мурожа-
атлар келиб тушган бўлиб, шундан 51 таси 
ёки умумий мурожаатларнинг 9,5 фоизни аҳо-
лининг иш билан таъминлаш ҳақидаги мурожа-
атлар ташкил қилади.

барлари, масъул мансаб-
дор шахсларга тегишли 
тартибда чора кўриш ҳақи-
да уларнинг юқори ташки-
лотларига тақдимномалар 
киритилиб келинмоқда.

Ўзбекистон Республика-
сининг “Аҳолини иш билан 
таъминлаш тўғрисида”ги 
Қонунга кўра-Иш билан 
таъминлаш-фуқаролар-
нинг қонун хужжатларига 
зид келмайдиган, ўз шах-
сий ва ижтимоий эхтиёж-
ларини қондириш билан 
боғлиқ бўлган,уларга иш 
ҳақи(меҳнат даромади) 
келтирадиган фаолият-
дир.Унумли ва ижодий 
меҳнат қилишга бўлган ўз 
қобилиятларини тасарруф 
этиш ва қонун хужжатла-
ри билан тақиқланмаган 
ҳар қандай фаолият, шу 
жумладан ҳақ тўланадиган 
ишни бажаришга алоқаси 
бўлмаган фаолият билан 
шуғулланиш мутлоқ ҳуқуқи 
фуқароларга тегишлидир. 
Мажбурий меҳнат, яъни 
бирон-бир жазони қўллаш 
билан таҳдид қилиш орқа-
ли иш бажаришга мажбур-
лаш тақиқланади, қонунда 
белгиланган ҳоллар бун-
дан мустасно.

Аҳолини иш билан 
таъминлаш соҳасидаги 
давлат сиёсати қуйида-
ги асосий принципларга  
асосланади:

Меҳнат қилиш ва ишни 
эркин танлаш ҳуқуқини 
амалга оширишда бар-
ча фуқароларнинг жинси, 
ёши, ирқи, миллати, тили, 
ижтимоий келиб чиқиши, 

мулкий аҳволи ва ман-
саб мавқеидан, динга му-
носабати, эътиқодидан, 
жамоат бирлашмаларига 
мансублигидан, шунингдек 
ходимларнинг ишчанлик 
жиҳатларига ҳамда улар 
меҳнатининг натижалари-
га боғлиқ бўлмаган бошқа 
ҳолатлардан қатъий назар 
тенг имкониятларни таъ-
минлаш;

Кишиларнинг меҳнат 
ва тадбиркорлик ташаб-  
бусларини қўллаб-қувват-
лаш ва рағбарлантириш, 
уларда меҳнат қилиш ва 
ҳаёт кечиришда муносиб 
шароитларни таъминлай-
диган унумли ва ижодий 
меҳнат қобилиятларини 
ривожлантиришга кўмак- 
лашиш;

меҳнат қилишнинг ихти-
ёрийлиги;

иш билан таъминлаш 
сохасида ижтимоий кафо-
латлар бериш ва аҳолини 
ишсизликдан ҳимоя қи-
лишни таъминлаш;

аҳолини иш билан таъ-
минлаш чора-тадбирла-
рини ишлаб чиқиш,амал-
га ошириш ва уларнинг 
бажарилишини назорат 
қилишда давлат органла-
ри,касаба уюшмалари,хо-
димлар вакиллик органла-
ри ва иш берувчиларининг 
ўзаро ҳамкорлиги;

аҳолини иш билан таъ-
минлаш муаммоларини 
ҳал қилишда давлатлара-
ро ҳамкорликдан иборат.

Қонунда иш берув-
чиларнинг аҳолини иш 
билан таъминлаш соҳа-

сидаги давлат сиёсати-
ни амалга оширишдаги 
иштироки ҳам белгилаб 
қўйилган бўлиб, Ўзбе- 
кистон Республикасида 
иш берувчилар иш билан 
таъминлаш соҳасидаги 
давлат сиёсатини амалга 
оширилишига қуйидаги 
йўллар билан кўмаклаша-
дилар:

меҳнатга оид муноса-
батларни тартибга со-
лувчи шартнома ва ке-
лишувлар шартларини 
бажариш;

ҳодимларни касбга тай-
ёрлаш,қайта тайёрлаш 
ва уларнинг малакасини 
ошириш учун шароитлар 
яратиш;

иш билан таъминлаш-
га кўмаклашувчи давлат 
жамғармасига молиявий 
ажратмалар ўтказиш;

иш ўринларини таклиф 
этиш в аҳоли бандлигини 
таъминлаш дастурларини 
амалга оширишда ишти-
рок этиш;

Ўзбекистон Республи-
каси Вазирлар Маҳкамаси 
томонидан белгиланади-
ган тартибда миқдорини 
маҳаллий давлат ҳокими-
яти органлари белгилай-
диган иш жойларига ушбу 
Қонуннинг 7-моддасида 
кўрсатилган фуқароларни 
ишга жойлаштириш;

бўш иш жойлари 
бор-йўқлиги тўғрисидаги 
маълумотларни маҳал-
лий меҳнат органларига 
тақдим қилиш.

Бўш иш ўринлари ҳақи-
даги ахборотларни ўз 
вақтида тақдим этмас-
лик ва бўш иш жойлари-
ни яширганликда айбдор 
бўлган мансабдор шахс-
лар қонун ҳужжатларига 
мувофиқ жавобгар бўла-
дилар.

Қонун талабидан кўри-

ниб турибдики, аҳоли-
ни иш билан таъминлаш 
соҳасидаги давлат сиё-
сатини амалга ошириш 
фақатгина давлат орган-
ларига эмас балки барча-
мизга таалуқлидир.

Шу ерда иш берувчи 
деб кимлар тушунилади 
деган саволга ҳам аниқ-
лик киритиш жойиз.

Ўзбекистон Республи-
каси Меҳнат кодексининг 
15-моддасига кўра қуйи-
дагилар иш берувчилар 
бўлиши мумкин:

1) Корхоналар,шу жум-
ладан,уларнинг алоҳида 
таркибий бўлинмалари ўз 
раҳбарлари тимсолида;

2) Мулкдорнинг ўзи 
айни бир вақтда раҳбар 
бўлган хусусий корхона-
лар;

3) Ўн саккиз ёшга тўл-
ган айрим шахслар қонун 
ҳужжатларида назарда 
тутилган ҳолларда;

4) Ўзбекистон Рес- 
публикаси Вазирлар 
Маҳкамаси томонидан 
белгиланган тартибда хо-
димлар ёллайдиган якка 
тартибдаги тадбиркор-
лар.

Юқоридагилардан ке-
либ чиқиб,хулоса қилиш 
мумкинки, шаҳримиздаги 
иш берувчилар маҳаллий 
давлат ҳокимияти орган-
лари билан ҳамкорликда 
аҳолини иш билан таъмин-
лаш соҳасидаги давлат 
сиёсатининг асосий прин-
ципларига амал қилган 
ҳолда бу сиёсатни амал-
га оширишда ўз ишти- 
рокларни таъминласалар 
шаҳримиздаги иш билан 
таъминлаш ҳақидаги му-
рожаатларни камайтириш-
га,халқимизнинг фаровон 
яшашига ўз хиссаларини 
қўшган бўладилар.

Зохиджон ХОМИДОВ,
Ўзбекистон Республи-
каси Президентининг 
Марғилон шаҳридаги 

Халқ қабулхонаси 
мудири.

АҲОЛИ РЎЙХАТИ – 
МУҲИМ ИЖТИМОИЙ ВАЗИФА

Мустақиллик йилларида Республикамизда аҳо-
лини рўйхатга олиш ўтказилмаган. Ўзбекистон Рес- 
публикаси Президентининг 2019 йил 5 февралдаги 
“Ўзбекистон Республикасида 2022 йилда аҳолини 
рўйхатга олишни ўтказиш Концепциясини тасдиқлаш 
тўғрисида”ги фармони қабул қилинган. Фармонга 
асосан 2022 йилда аҳолини рўйхатга олишни ўтка-
зиш концепцияси, рўйхатга олишни ўтказишга доир 
комплекс чора-тадбирлар дастури, рўйхатга олишни 
ўтказишга кўмаклашиш бўйича республика комисси-
яси ва уларнинг ҳудудий таркиби, шунингдек комис-
сиянинг асосий вазифалари белгилаб берилди.

сислар тайёрлаш каби 
ижтимоий масалалар хира 
торта бошлади.

Тарихий манбаларга 
кўра, аҳолини рўйхатга 
олиш қадимий даврларга 
бориб тақалади. Аниқроғи, 
давлатчилик шаклланиши 
билан аҳолини ўз даври-
га мос равишда рўйхатга 
олиш кўринишлари пайдо 
бўлган.Уларнинг энг асо-
сийлари қуйидагилар ҳи-
собланган:

Биринчидан давлат 
ўзига юклатилган вазифа-
ларни ижро қилиш учун 
ғазнасига солиқ йиғилиши, 
солиқлар қанча тушиши-
ни олдиндан башорат қи-
лиш учун эса мамлакатда 
фуқароларнинг рўйхати 
зарур бўлган. Аҳолини 
рўйхатга олишнинг даст-
лабки куртаклари шу зару-
рат хосиласидир.

Иккинчидан, мамла-
катни ташқи ички ёвдан 
асраш учун ҳарбий аскар 
ва зобитлар зарурати бўл-
ган. Уларнинг сони қанча, 
ёши нечадалигини билиш 
учун аҳолини рўйхатига 
эхтиёж туғилган.

Ҳозирги кунга келиб, 
дунё тажрибасида аҳо-
лини рўйхатга олиш хил-
ма-хил ва ранг барангдир. 
Ҳар бир давлат ўз геогра-
фик жойлашуви ва миллий 
таркибидан келиб чиққан 
холда бу жараённи таш-
кил қилади. Лекин бутун 

инсоният учун умумийлик 
кўрсаткичлари ҳам мавжуд 
бўлиб, у аҳолини рўйхатга 
олиш дастури дейилади. 
Дастурда рўйхатга олиш 
анкетаси муҳим ахборот 
воситаси ҳисобланади. 
Бу анкета аҳоли ҳақидаги 
маълумотларни олиш учун 
зарур бўлган саволлардан 
таркиб топади. У маса-
лан, манзили: доимий ёки 
вақтинча истиқомат қилиш 
жойи: демографик аломат-
лари: жинси: ёши: оила-
лиги: фуқаролиги, ирқий 
мансублиги: миллати: ди-
ний эътиқоди ва шу каби-
лар ҳақидаги саволлардан 
иборат.

Хорижий манбаларни 
ўрганиш ва тахлил қилиш 
жараёнидаги хулосала-
римизга таяниб, аҳолини 
рўйхатга олишга қуйида-
гича таъриф берилади: 
“Аҳолини рўйхатга олиш- 
алоҳида бир мамлакат 
аҳолисининг чекланган 
бир қисми ёки тўлиқ бар-
часининг муайян давр хо-
латига таалуқли бўлган 
ижтимоий, иқтисодий ва 
демографик кўрсаткичлар-
ни йиғиш уларга ишлов 
бериш ва таҳлил этиш на-
тижасида тўпланган маъ-
лумотларни эълон қилиб, 
чоп этиш фаолиятидир.”

Шунингдек фармонда 
бир неча Вазирлик, таш-
килотларга рўйхатга олиш 
ишларини ташкил этиш 
бўйича ҳам вазифалар 
юклатилган.

Бу борада амалга оши-
риш лозим бўлган чо-
ра-тадбирларнинг ижобий 
натижаси, жамият олдида 
турган долзарб муаммо-
ларга ойдинлик киритиш 
имкониятини беради.

Рахимахон 
КАРИМОВА,

шаҳар Статистика 
бўлими бошлиғи.

Маҳала халқимизнинг тинчлик, осойишта-
лик масканидир. Ўзаро меҳр-оқибат, аҳиллик, 
қут барака барқарор бўлган азиз гўшамиздир.

Мутолаа КИТОБ - МИЛЛАТ КЎЗГУСИ

АҲМАД ЯССАВИЙХ-ХII асрларда Туркис- 
тонда адабий муҳит жуда 
кенг қулоч ёзиб, ривожла-
нади. Бу даврнинг машҳур 
сиймоларидан бири Аҳмад 
Яссавий ҳисобланади. 
У киши ҳикмат илмининг 
асосчиларидан бири ҳи-
собланади. Хожа Аҳмад 
Яссавий (Ясса яқинида-
ги Сайрам шаҳри,тахми-
нан 11-асрнинг 2-ярми—
11 6 6 ) — та с а в вуф н и н г 
машҳур намояндалари-
дан. Шоир отаси Шайх 
Иброҳим жавонмардлик 
тариқатига мансуб нуфуз-
ли зотлардан бўлган. 7 
ёшида отасидан ажрала-
ди. Яссига кўчиб боргач, 

устози Арслонбоб билан 
учрашади ва ундан таҳсил 
олади («Етти ёшда Арслон 
бобом излаб топдим...»). 
Ўша даврларда илм-маъ-
рифатнинг Мовароун-
наҳрдаги марказларидан 
бўлган Бухорода Туркис- 
тоннинг турли томонлари-
дан толиби илмлар йиғи-
лишган. Арслонбобо 
йўлланмаси билан Ясса-
вий ҳам Бухорога боради. 
Даврнинг энг пешқадам 
олими ва суфийси Шайх 
Юсуф Ҳамадоний билан 
учрашиб, унга мурид ту-
шади. Бухорода у араб 
тили билан бир қаторда 
форс тилини ҳам чуқур ўр-

ганади. Форсийда яратил-
ган тасаввуфий адабиёт 
билан яқиндан танишади. 
Хожа Абдухолиқ Ғижду-
воний, Абдуллоҳ Барқий, 
Хожа Ҳасан Андоқийлар 
билан ҳамсуҳбат ва ҳам-
маслак бўлиб, Юсуф Ҳа-
мадоний шогирдлари қа-
торидан ўрин олади. 

Кўпчилик тадқиқотчи-
лар унинг вафоти тарихи-
ни 1166—67 йил деб қайд 
этишган. У ҳикматлари-
дан бирида «Юз йигирма 
бешга кирдим, билолма-
дим» ,дейдики, бу сўзлар 
тарихий ҳақиқатдан кўра, 

маноқибий мазмунга эга. 
Бундан ташқари, 125 йил-
лик узоқ бир умрнинг яр-
мидан кўпини еростида 
(«Олтмиш учда еростига 
кирдим мано», дейди Яс-
савий ) ўтказиш ақл бовар 
этмас ҳодисадир. 

Узоқ вақт мобайнида Яс-
савий ҳаёти ва ижодиёти-
ни илмий жиҳатдан тадқиқ 
этишга имкон берилмади. 
Асарларини нашр қилишга 
йўл қўйилмади. Ўтган аср-
нинг 70-йилларида Ясса-
вийнинг миллий маданият, 
тил ва адабиёт тарихидаги 
хизматларини тўғри баҳо-

лаш йўлидаги уринишлар 
эса қораланди. Мустақил-
лик арафаси, хусусан, 
Ўзбекистон истиқлолга 
эришгандан кейин Ясса-
вийшуносликда ҳам янги 
давр бошланди. Дастлаб 
турли газета ва журнал-
ларда «Девони ҳикмат» 
дан намуналар эълон қи-
линган бўлса, 1990-1992 
йилларда унинг икки мус-
тақил нашри китобхонлар 
қўлига етказилди. 

Ушбу нашрлар нафақат 
Ўзбекистонда, балки бош- 
қа туркий давлатларда ҳам 
бу буюк мутасаввифнинг 
ҳаёти, адабий маoрифий 
фаолияти, издошлари фа-
олиятига қизиқиш кучайди. 
1993-йил Ўзбекистонда 

Яссавийга бағишлаб ил-
мий анжуманлар ўткази-
либ, маърузалар матни 
алоҳида мажмуа шакли-
да чоп этилди. Матбуотда 
Яссавийнинг шахсияти, 
тариқати, шеъриятидан 
баҳс юритилган мақола-
лар босилиб чиқди. Ўзбе-
кистондаги бир қанча кўча 
ва маҳаллалар Яссавий 
номи билан аталади. Қаб-
ри Қозоғистоннинг Туркис- 
тон шаҳрида, Амир Темур 
томонидан таъмирланган. 
Туркистонда Аҳмад Ясса-
вий номидаги турк-қозоқ 
университети фаолият 
кўрсатмоқда.

Мадинахон ЖЎРАЕВА,
ФарДУ талабаси, 

амалиётчи.

Саккизинчи мўъжиза сифатида эътироф этилган китоб ин-
сон қалбининг чинакам ҳамроҳи, ақл ва фикр қайроғидир. Буюк 
шоир ва мутафаккир Алишер Навоий ҳазратлари ёзганидек, 
“китоб–беминнат устоз, билим ва маънавий юксалишга эри-
шишнинг энг асосий манбайи”.

СЎЗНИ КЎНГИЛДА 
ЗИЙНАТЛА...

ёки сўз маданияти ҳақида

Мерос


